
1246-1246- OFP - Acta Capitulorum Generalium Parisius Celebrati 
 

In nomine patris et filii et spiritus sancti. Amen. 
Acta capituli generalis Parisius celebrati 

anno Domini · M° · CC° · XLVI° · 
 
Confirmamus has constituciones. pena silencii. hec est. etc. radatur totum illud. usque ad sequentem 
rubricam. et dicatur. fratres de silencio se accusent in capitulo. sicut de aliis culpis. et priorum arbitrio 
puniantur. Et hec habet · iii · capitula.  
    Item hanc. Ubi dicitur de apostatis. numquam priorem locum tenebit. sed inferiorem. secundum quod 
prelato visum fuerit. removeatur hoc et ponatur. num-quam ad priorem locum redeat. nisi per provinciale 
capitulum cum eo fuerit dispensatum. ita tamen quod anni. quibus fuerit in apostasia. non conputentur ei 
quo ad locum. sed sit sub omnibus illis qui habent plures annos in ordine. quam ipse habuit; quando exivit. 
Et hec habet · iii · capitula.  
    Item hanc. Ubi dicitur in constitucione. quod si alterius religionis inventus fuerit. non recipiatur in or-
dine nostro. nisi per provinciale capitulum; secum fuerit dispensatum. hoc totum removeatur. Et hec habet 
· iii · capitula.  
 
    Approbamus has constituciones. Nullus instare audeat vel rogare pro beneficiis suis consanguineis 
opti-nendis. Et hec habet · ii · capitula.  
    Item hanc. Fratres leprosi infra sui conventus septa. seorsum ab aliis procurentur. quod si artitudo loci 
illius. vel alia causa non permiserit. per provincialem ad conventum alium nostri ordinis transferantur. Et 
hec habet · ii · capitula.  
Item hanc. In constitucione ubi dicitur feria · iia · et · iiia · post quinquagesimam. etc. addatur. et 
ieiunamus. Et hec habet · ii · capitula.  
 
    Inchoamus has constituciones. In constitucione ubi dicitur de silencio mense. et ipse taceat. addatur. 
nullus autem aliorum ibidem loquatur. nisi de neccessariis mense tantum. et hoc per unicam oracionem. 
breviter et submisse.  
    Item hanc. Ubi dicitur. de silencio in capitulo se accusent sicut de aliis culpis. addatur. numerum 
fractionum. tempus et locum. prout eorum memorie occurrerit; exprimendo.  
    Item hanc. In constitucione ubi dicitur. anniversarium benefactorum. die tercia post nativitatem eiusdem 
faciendum est. deleatur. tercia die post nativitatem eiusdem. et ponatur. tercia die post octavam sancti 
Augustini. Anniversarium vero fratrum; sequenti die post festum beati Dyonisii.  
Item hanc. In constitucione ubi dicitur. Lineis non utantur ad carnem nisi in femoralibus cum ea portari 
contigerit.  
    Item hanc. In constitucione ubi dicitur. tres fratres mittantur Parisius tantum de provincia ad studium. 
addatur · iiiior · autem provincie scilicet Provincia. Lombardia. Theotonia. Anglia provideant ut semper in 
aliquo conventu magis ydoneo sit generale studium et sollempne. et ad illum locum quilibet prior 
provincialis potestatem habeat mittendi duos fratres ad studium.  
    Item hanc. In constitucione ubi dicitur. Nullus fiat publicus doctor. nisi ad minus theologiam per 
quatuor annos audierit. addatur. nec disputet. nisi per licenciam prioris provincialis. et diffinitorum capituli 
provincialis.  
    Item hanc. Ubi dicitur. vel in locis ubi aliter comederetur. addatur. de consuetudine generali.  
    Item hanc. Ubi dicitur. itinerantes bis refici possunt. nisi in adventu et ieiuniis principalibus ab ecclesia 
institutis. addatur. et · vi · feriis.  
    Item hanc. Ubi dicitur. Statuimus ut mortuo priore provinciali etc. usque ad illum locum. donec prior. 
etc. deleatur totum. similiter et illud quod est alibi. priorem nisi capitulum provinciale celebratur. loco eius 
substituentes. et dicatur sic. statuimus ut singulis annis in capitulo provinciali prior provincialis cum 
diffinitoribus provideat de fratre ydoneo. qui vices provincialis gerat. si ipsum priorem provincialem mori 
contigerit. vel absolvi. vel suspendi. Si autem vicarium assignatum a predictis mori vel amoveri contigerit. 
prior conventualis ubi sequens provinciale capitulum fuerit celebrandum; cum duobus prioribus sibi 
propinquioribus provideat de vicario supradicto.  
    Item hanc. Ubi dicitur. Pelliceis silvestribus. etc. deleatur et dicatur sic. Pelliceis silvestribus fratres 
nostri numquam utantur. similiter nec coopertoriis quarumcumque pellium. nisi in infirmitorio.  
    Item hanc. Credo in deum. non dicatur ante primam nec post completorium.  
    Item hanc. Ubi dicitur. ad graciarum actiones. addatur. in quibus inclinamus solum ad pater noster. et ad 
oracionem. retribuere.  

    Item hanc. Quidquid est in constitucionibus de predicatoribus generalibus. deleatur et ubi dicitur de 
capitulo provinciali. priores conventuales cum singulis sociis. dicatur. cum duobus sociis magis ydoneis a 
capitulo suo electis.  
    Item hanc. Tota ordinacio ecclesiastici officii facta a quatuor fratribus · iiiior · provinciarum. vel 
facienda usque ad annum. communiter per totum ordinem observetur. et si in aliquo discordaverint; 
sentencia magistri teneatur.  
    Item hanc. Ut liber lectionarius. tam de tempore quam de festis. quem committimus provinciali Francie 
ordinandum. universaliter per totum ordinem recipiatur.  
  
Iste sunt admoniciones.  
Cum domus Parisiensis multum sit gravata; rogamus affectuose fratres de omnibus provinciis. ut ipsi de 
testamentis et aliis helemosinis. sint solliciti quantumcumque poterunt; aliquod auxilium predicte domui 
procurare.  
    Item. Caveant diligentissime. ne a modo domus aliqua cum gravibus condicionibus recipiatur.  
Item. Cum aliquis profitetur; nomen profitentis et  
tempus. et nomen illius. cui fit professio; in aliquo  
quaterno scribantur.  
    Item. Sciant omnes. quod in illa constitucione ubi dicitur. Nullus recipiatur in canonicum vel conversum 
etc. debet esse. canonicum. et qui non habent; apponant.  
    Item. Per huiusmodi verba. Mandamus. inhibemus. et prohibemus. el similia verba in monicionibus 
precedentis capituli posita. volumus quod fratres non obligentur nisi quantum solent per simplices 
amoniciones obligari.  
Item. Fratres in locis ubi conventum habemus. non licencientur ad bibendum extra domum. nisi in locis in 
quibus secundum ordinem licet eis comedere.  
    Item. Nullus det licencias in domo. nisi prior vel supprior vel ille de quo prior ordinaverit.  
    Item. Provideant priores provinciales studentibus de libris fratrum decedencium. et aliis modis quibus 
poterunt.  
    Item. Caveant fratres diligentissime. ne in predicacionibus aliquam personam notabiliter tangere 
videantur. Similiter caveant. ne in disputacionibus suis proterve contendant. Qui vero reprehensibiles 
fuerint; a suis prioribus cum condigna penitencia. ab hiis officiis ad tempus suspendantur. prout eorum 
maior. vel minor requirit excessus.  
    Item. Pellicea silvestria ubicumque habentur. Alie nentur usque ad festum beati Mychaelis. Item. Nullus 
lector habeat cameram specialem. nisi dum exercet officium lectionis.  
    Item. Caveant diligentissime fratres. ne inter se vel coram secularibus. de factis domini pape in aliquo 
obloquantur. vel Frederico favorem verbo vel facto prebere videantur. Si qui vero contra fecerint. volumus 
quod per priores suos. vel visitatores acriter puniantur.  
    Item. Generales licencias et exempciones omnes revocamus.  
   Item. Iniungimus priori Rupellensi. quod tumbam que est in choro fratrum. faciat efferri. si comode 
poterit. vel saltem in angulo ecclesie collocari.  
    Constitucionem de modo studendi in libris gentilium. priores faciant diligenter observari1. Fratres de 
Ungaria in provinciam suam revertantur. 
 
Suffragia.  
Pro domino papa. et statu tocius ecclesie. quilibet sacerdos · iii · missas. et quilibet conventus · i · clericus 
psalterium. laici · l · pater noster.  
    Item. Pro familiaribus et benefactoribus ordinis. et fratribus minoribus. etc. quilibet sacerdos · iii · 
missas de spiritu sancto. clerici et layci ut supra.  
    Item. Volumus et concedimus. quod pro domino Hugone cardinale in morte sua fiat sicut pro magistro 
ordinis2.  
    Item. Magister absolvit omnes fratres presentes [et] absentes ab omnibus culpis et penis et 
institucionibus (!) debitis vel neglectis et omnibus oblitis.  
    Item. Magister revocat unam excommunicacionem scilicet de revelacione secretorum propter 
consciencias fratrum. aliam vero sic voluit mitigare. quod prioribus conventualibus huiusmodi potestatem 
habeant absolvendi. tamen cum oportunitas se obtulerit. hoc ipsum priori provinciali teneantur 
nichilominus annunciare.  
    Sequens capitulum apud Montempesulanum.  

 
 
1 De modo studendi in libris gentilium cf. supra p 
2 De fr. Hugone de s. Caro cf. MOPH 1 p. 32 et notas ibi appositas, 173, 331 sqq 

